
Karaj legantoj!
Enkonduke

Jen via nova redaktoro, 
kun ne tre facila 
tasko: reakuratigi la 
malfruiĝintan revuon, 
kaj plu klopodi alporti 
al vi interesan, amuzan 
kaj instruan legaĵon.

Kion alportas al vi mia unua, por 
sincere diri iom rapide kompilita 
numero? 

Krom la nova vizaĝo kaj la tradiciaj 
rubrikoj kiel la konversaciaj temoj de 
Judit Felseghi, la ĉarma bildstrio de 
Karina MacGill, la ludoj de Mónika 
Molnár, la kantoj de Malgosia 
Komarnicka – aperas tute nova natur-
rubriko de la nur 12-jara (!) Samuel 

Saluton!
Skribas Mirejo. Mi sidas en Kotonuo, Benino, kontinento Afriko. Estas la naŭa 

de decembro 2013. Estas la deka horo matene, jam varmas en Afriko matene.  
En Afriko la klimato estas varma. 

Kutime mi loĝas en Svislando, en svisa montaro. La 29-an de novembro en 
Svislando estis neĝo kaj malvarmo, kun temperaturo sub nulo.

Per aviadilo mi "saltis" en 7  horoj al afrika varma 
klimato. Fakte mi flugis.

Nekredebla ŝanĝo! Miaj varmaj vestoj kuŝas en 
ŝranko ĉi tie…, mi estos feliĉa retrovi ilin, kiam mi 
revenos al Eŭropo en januaro. Januaro? Vintra vetero 
en Eŭropo! Nova ŝoko!

Nun vi ricevas novan numeron de via revuo Juna 
Amiko. Mi deziras, ke legante tiun ĵurnalon, vi legu 
pri faktoj, vi ĝuu kaj ludu kun granda plezuro! Mi ne 
dubas, ke vi progresos! Sendube vi progresos!

Kun amikaj salutoj
Mireille Grosjean

Prezidantino de ILEI

el Svislando, teatraĵo de Luiza Carol, 
verkita por hungaraj lernantoj, ŝiaj "dolĉe 
ilustritaj" porinfanaj poemetoj, malnova 

poezio el la fora Kartvelio, 
fabeloj (kiujn vi nun povas 
ankaŭ aŭskulti!), matematikaj 
taskoj de Małgosia Komarnicka, 
raporto pri la tria renkontiĝo 
de infanoj el Bulgario, Italio, 
Rumanio, Litovio kaj Germanio, 
kadre de la projekto Komenius, 
artikoloj kaj fotoj pri niaj 
someraj kursejoj en Germanio, 

Litovio kaj Slovakio, la tradicia Kvizo-
Ludo de Dieter Berndt, raporto pri 
la kortuŝa franca filmo “Survoje al la 
lernejo”, kaj la absolute spektakla rubriko 
LASTE de Stefan MacGill, kiu ne nur 
distros kaj amuzos, sed ankaŭ multon 
instruos al ni ĉiuj.

Kaj nun ek al la sekva numero, kiun  
mi klopodos baldaŭ kompili por vi.

Agrablan legadon!           Stano Marček


